
ஶங்கராஷ்டகம்

ஶ்ரீக³ணேஶாய நம: ।
ஶீர்ஷஜடாக³ணபா⁴ரம் க³ரலாஹாரம் ஸமஸ்தஸம்ஹாரம் ।
கைலாஸாத்³ரிவிஹாரம் பாரம் ப⁴வவாரிதே⁴ரஹம் வந்தே³॥ 1॥
சந்த்³ரகலோஜ்ஜ்வலபா⁴லம் கண்ட²வ்யாலம் ஜக³த்த்ரயீபாலம் ।
க்ரு’தநரமஸ்தகமாலம் காலம் காலஸ்ய கோமலம் வந்தே³॥ 2॥
கோபேக்ஷணஹதகாமம் ஸ்வாத்மாராமம் நகே³ந்த்³ரஜாவாமம் ।
ஸம்ஸ்ரு’திஶோகவிராமம் ஶ்யாமம் கண்டே²ந காரணம் வந்தே³॥ 3॥
கடிதடவிலஸிதநாக³ம் க²ண்டி³தயாக³ம் மஹாத்³பு⁴தத்யாக³ம் ।
விக³தவிஷயரஸராக³ம் பா⁴க³ம் யஜ்ஞேஷு பி³ப்⁴ரதம் வந்தே³॥ 4॥
த்ரிபுராதி³கத³நுஜாந்தம் கி³ரிஜாகாந்தம் ஸதை³வ ஸம்ஶாந்தம் ।
லீலாவிஜிதக்ரு’தாந்தம் பா⁴ந்தம் ஸ்வாந்தேபு தே³ஹிநாம் வந்தே³॥ 5॥
ஸுரஸரிதா³ப்லுதகேஶம் த்ரித³ஶகுலேஶம் ஹ்ரு’தா³லயாவேஶம் ।
விக³தாஶேஷக்லேஶம் தே³ஶம் ஸர்வேஷ்டஸம்பதா³ம் வந்தே³॥ 6॥
கரதலகலிதபிநாகம் விக³தஜராகம் ஸுகர்மணாம் பாகம் ।
பரபத³வீதவராகம் நாகங்க³மபூக³வந்தி³தம் வந்தே³॥ 7॥
பூ⁴திவிபூ⁴ஷிதகாயம் து³ஸ்தரமாயம் விவர்ஜிதாபாயம் ।
ப்ரமத²ஸமூஹஸஹாயம் ஸாயம் ப்ராதர்நிரந்தரம் வந்தே³॥ 8॥
யஸ்துபதா³ஷ்டகமேதத்³ப்³ரஹ்மாநந்தே³ந நிர்மிதம் நித்யம் ।
பட²தி ஸமாஹிதசேதா: ப்ராப்நோத்யந்தே ஸ ஶைவமேவ பத³ம் ॥ 9॥
இதி ஶ்ரீமத்பரமஹம்ஸஸ்வாமிப்³ரஹ்மாநந்த³விரசிதம் ஶ்ரீஶங்கராஷ்டகம்
ஸம்பூர்ணம் ।

